
	1.
	ՀՀ կառավարության աշխատա​կազմի ֆինանսա-տնտեսա​գի​տական վարչություն 
12.03.2013թ.
№  02/24.4/3267-13 գրություն
	Նախագծի վերաբերյալ հայտնում ենք հետևյալը.

1. Ոչ մետաղական հանքանյութերի վերամշակման ոլորտի զարգացման հայեցակարգում (այսուհետ՝ Հայեցա​կարգ) ներկայացված են ոչ մետաղական հանքարդ​յունաբերության պատ​մական տվյալներ՝  նշելով ՀՀ-ում առկա պաշարները և գոյություն ունեցող  վերամշակման գործարանները: Չնայած նրան, որ, ընդհանուր առմամբ, ներկայացված է պաշարների ծավալային գնահա​տականներ, սակայն ներկայաց​ված չէ համապատասխան վերամշակող գործարանների  առկա իրավիճակի (գործող լինելը, անհրաժեշտ և առկա սարքավորումները, ինչպես նաև չգործողների գործարկման համար անհրաժեշտ ներդրումների գնահատականները) վերաբերյալ տեղեկատվություն: Նախագծում բացակայում  է նաև տեղեկատվություն առկա հանքերի փաստացի շահագործման և սեփականության իրավունքի վերաբերյալ:

2. Հայեցակարգի  1.1 կետի  առաջին  ենթակետով նշվում է, որ այս ոլորտում առկա է արտադրողականության ցածր մակարդակ և որ այդ արտադրությունը կազմակերպվում է արդեն հնացած տեխնոլոգիաներով, սակայն բացակայում է տեխնոլոգիաների թարմացման, ինչպես նաև անհրաժեշտ սարքավորումների ձեռքբերման քանակական և ֆինանսական գնահատականներ:
3. Հայեցակարգի 3.2 կետում ներկայացված են  2 հիմնական նպա​տակներ.

1. առաջարկել հեռանկարային արտադրատեսակների ստացման համար ապարների տեսակներ

2. բացահայտել հեռանկարային արտադրատեսակների արտադրության ներուժ ունեցող կազմակերպությունները, որոնք կամ ներկայումս չեն աշխատում, կամ աշխատում են ոչ ամբողջ արտադրական հզորություններով:

 
 Կարծում ենք, որ հայեցակարգով  նախանշված  համապատասխան քայլերը չեն ապահովի վերջնական նպատակը և ակընկալվող արդյունքները: 

Միաժամանակ անհրաժեշտ ենք համարում նշել, որ այս ոլորտի աշխուժացման նպատակով  «Բիզնես ծրագրերի մշակում և հնարավոր ներդրողների ներկայացում»  միջոցառումը կարող է որոշակիորեն ծառայել վերջնական նպատակին հասնելու խնդրին, սակայն կարծում ենք, որ առանց արտադրական ներուժի և անհրաժեշտ միջոցների ուսումնասիրության և համապատասխան գնահատականների հնարավոր չի լինի կազմել ներդրողների համար գրավիչ բիզնես ծրագրեր:
4. Հիմք ընդունելով վերոշարադրյալը առաջարկում ենք հայեցակարգի նախագիծը քննարկել նախանշված հարցադրումների վերաբերյալ տեղեկատվության և համապա​տասխանաբար լրամշակման դեպքում:
	1.Ընդունվել է մասնակի:

2.Չի ընդունվում:
3. Ընդունելի է:
4.ՉԻ ընդունվում:

	1. 2009թ. դեկտեմբերի 23-ին կայացած տնտեսության զարգացմանը նպաստող ծրագրերի աջակցության օպերատիվ շտաբի նիստի № 02/02.3/[28573]-10 արձանագրության 5-րդ կետի 1-ին ենթակետով հավանության արժանացած Ոչ մետաղական հանքանյութերի վերամշակման ոլորտի զարգացման հայեցակարգում արված առաջարկությունների հիման վրա ենթադրվում էր, որ վերջնական ֆինանսավորման դեպքում առաջարկվող աշխատանքները կիրականացվեին: 

     Ի դեպ նշված ծրագրի շրջանակներում աուդիտ իրականացվեց միայն <Քարակերտի քարաձուլման գործարան> ԲԲԸ-ում` ՀՀ կառավարության կողմից հատկացված ֆինանսական միջոցների հաշվին:
    Ոչ մետաղական օգտակար  հանածոների հանքա​վայ​րերի սեփա​կանության իրա​վունքի և շահագործ​ման վերա​բերյալ Հայեցա​կարգում ավելաց​վել է նոր` 3-րդ կետ:
     Միաժամանակ հարկ է նշել, որ  ներկայումս ՀՀ էկոնոմիկայի նախարարութ​յան կողմից Միջազգային դոնոր կազմակերպությունների հնարավոր  ֆինանսական աջակցության պայմաններում նախատեսվում է իրականաց​նել ծրագիր` ոչ մետաղական օգտակար հանածոների վերամշակման ոլորտի առավել հեռանկարային և միջազգային շուկայում մրցունակ արտադրատեսակների արտադրության համար ձեռնարկությունների առկա տեխնիկական և ֆինանսական վիճակի աուդիտի իրականացման և ոլորտի վերակենդանացման համար: 
2. Քանի որ նշված առաջարկությունը ներկայացված հայեցակարգի կարգավորման խնդիրը չէ: Միաժամանակ հարկ է նշել, որ այն հնարավոր կլինի իրականացնել բանկերի համար ընդունելի բիզնես ծրագրերի կազմման ժամանակ:

3.Հայեցակարգի լրա​մշակված տարբերակից 3.2 կետը հանվել է:
4.  Քանի որ վերոշարադրյալ առաջարկությունները ներկայացված հայեցակարգի կարգավորման խնդիրները չեն: Միաժամանակ հարկ է նշել, որ դրանք հնարավոր կլինի իրականացնել բանկերի համար ընդունելի բիզնես ծրագրերի կազմման ժամանակ:




Էներգետիկայի և բնական պաշարների նախարար  Արմեն Մովսիսյան
